
Harishankarastotram by Sage Agastya

అగస్త్యప్రోక్తం   పాపశమనం నామ హరిశఙ్కరస్తోత్రమ్

మత్స్యం నమస్యే దేవేశం కూర్మం దేవేశమేవ చ ।
హయశీర్షం  నమస్యేఽహం భవం విష్ణుం  త్రివిక్రమమ్   ॥౨॥ ౧॥
నమస్యే మాధవేశానౌ హృషీకేషకుమారిలౌ ।
నారాయణం నమస్యేఽహం నమస్తే గరుడాసనమ్ ॥ ౩॥
జయేశం నరసింహం చ రూపధారం కురుధ్వజమ్ ।
కామపాలమఖణ్డం  చ నమస్యే బ్రాహ్మణప్రియమ్   ॥ ౪॥
అజితం విశ్వకర్మాణం పుణ్డరీకం  ద్విజప్రియమ్  ।
హరిం శమ్భుం నమస్యే చ బ్రహ్మాణం  సప్రజాపతిమ్  ॥ ౫॥
నమస్యే శూలబాహుం చ దేవం చక్రధరం  తథా ।
శివం విష్ణుం  సువర్ణాక్షం  గోపతిం పీతవాససమ్ ॥౬॥
నమస్యే చ గదాపాణిం నమస్యే చ కుశేశయమ్ ।
అర్ధనారీశ్వరం  దేవం నమస్యే పాపనాశనమ్ ॥ ౭॥
గోపాలం చ సవైకుణ్ఠం   నమస్యే చాపధారిణమ్ ।
నమస్యే విష్ణురూపం  చ జ్యేష్ఠేశం  పఞ్చమం తథా ॥౮॥
ఉపశాన్తం నమస్యేఽహం మార్కణ్డేయం  సజమ్బుకమ్ ।
నమస్యే పద్మకిరణం నమస్యే వడవాముఖమ్ ॥౯॥
కార్త్తికేయం నమస్యేఽహం బాహ్లికం  శఙ్ఖినం  తథా ।
నమస్యే పద్మకిరణం నమస్యే చ కుశేశయమ్ ॥ ౧౦॥
నమస్యే స్థాణుమనఘం  నమస్యే వనమాలినమ్ ।
నమస్యే లాఙ్గలీశం  చ నమస్యేఽహం శ్రియః  పతిమ్ ॥ ౧౧॥
నమస్యే చ త్రినయనం  నమస్యే హవ్యవాహనమ్ ।
నమస్యే చ త్రిసౌవర్ణం   నమస్యే ధరణీధరమ్ ॥ ౧౨॥
త్రిణాచికేతం  బ్రహ్మాణం  నమస్యే శశిభూషణమ్ ।
కపర్దినం  నమస్యే చ సర్వామయవినాశనమ్ ॥ ౧౩॥
నమస్యే శశినం సూర్యం ధ్రువం  రుద్రం  మహౌజసమ్ ।

పద్మనాభం హిరణ్యాక్షం నమస్యే స్కన్దమవ్యయమ్  ॥ ౧౪॥
నమస్యేఽహం భీమహంసౌ నమస్యే హాటకేశ్వరమ్ ।
సదాహంసం నమస్యే చ నమస్యే ఘ్రాణతర్పణమ్  ॥ ౧౫॥
నమస్యే రుక్మకవచం మహాయోగినమీశ్వరమ్ ।
నమస్యే శ్రీనివాసం  చ నమస్యే పురుషోత్తమమ్ ॥౨౬॥
నమస్యే చ చతుర్బాహుం నమస్యే చ సుధాధిపమ్ ।
వనస్పతిం మధుపతిం నమస్యే మనుమవ్యయమ్ ॥ ౧౭॥
శ్రీకణ్ఠం   వాసుదేవం చ నీలకణ్ఠం  సదాశివమ్ ।
నమస్యే శర్వమనఘం గౌరీశం లకుడేశ్వరమ్ ॥ ౧౮॥
మనోహరం చ కృష్ణేశం  నమస్యే చక్రపాణినమ్  ।
యశోధనం మహాబాహుం నమస్యే చ కుశప్రియమ్  ॥ ౧౯॥
భూధరం ఛాదితగదం సునేత్రం  సురశంసితమ్ ।
భద్రాక్షం  వీరభద్రం  చ నమస్యే శఙ్కుకర్ణినమ్  ॥౨౦॥
వృషధ్వజం మహేశం చ విశ్వామిత్రం  శశిప్రభమ్  ।
ఉపేన్ద్రం  చ సగోవిన్దం  నమస్యే పఙ్కజప్రియమ్  ॥౨౧॥
సహస్రశిరసం  దేవం నమస్యే కున్దమాలినమ్  ।
కాలాగ్నిం రుద్రదేవేశం  నమస్యే కృత్తివాససమ్ ॥౨౨॥
నమస్యే ఛాగలేశం చ నమస్యే పఙ్కజాసనమ్ ।
సహస్రాక్షం  కోకనదం నమస్యే హరిశఙ్కరమ్ ॥౨౩॥
అగస్త్యం గరుడం విష్ణుం  కపిలం బ్రహ్మవాఙ్మయమ్  ।
సనాతనం చ బ్రహ్మాణం  నమస్యే బ్రహ్మ  తత్పరమ్ ॥౨౪॥
అప్రతర్క్యం  చతుర్బాహుం సహస్రాంశుం  తపోమయమ్ ।
నమస్యే ధర్మరాజానం దేవం గరుడవాహనమ్ ॥౨౫॥
సర్వభూతగతం శాన్తం నిర్మలం సర్వలక్షణమ్ ।
మహాయోగినమవ్యక్తం నమస్యే పాపనాశనమ్ ॥౨౬॥
నిరఞ్జనం  నిరాకారం నిర్గుణం  నిలయం పదమ్ ।
నమస్యే పాపహర్తారం శరణ్యం శరణం వ్రజే  ॥౨౭॥
ఏతత్ పవిత్రం  పరమం పురాణ

ప్రోక్త   త్వగస్త్యేన మహర్షణా  చ ।
ధన్యం యశస్యం బహుపాపనాశనం

సంఙ్కీర్తనాత్ స్మరణాత్ స్పర్శనాచ్చ ॥౨౮॥౨౭॥

2 sanskritdocuments.org



అగస్త్యప్రోక్తం   పాపశమనం నామ హరిశఙ్కరస్తోత్రమ్

ఇతి వామనపురాణే అగస్త్యప్రోక్తం   పాపశమనం నామ హరిశఙ్కరస్తోత్రం  సమ్పూర్ణమ్  ।
(vAmanapurANa, adhyAya 88, shlokas 2-28)

